
 



2 

 

   
 

 

 

 

 

 

GJYKATA E SHKALLËS SË PARË TË JURIDIKSIONIT TË PËRGJITHSHËM 

KORÇË 
 

 

 

ANALIZA  

 

E GJYKATËS SË SHKALLËS SË PARË TË JURIDIKSIONIT TË 

PËRGJITHSHËM KORÇË 

 

PËR VITIN GJYQËSOR 2023 

 

 

 

HYRJE 

 

 

Kjo analizë ka si objekt të saj punën njëvjeçare të Gjykatës së Shkallës së Parë të 

Juridiksionit të Përgjithshëm Korçë për vitin 2023, e cila përfshin komponentët kryesorë 

të veprimtarisë së gjykatës sikurse janë: cilësia e gjykimeve, shpejtësia e gjykimeve, 

profesionalizmi, etika profesionale, sasia në tërësi e çështjeve të gjykuara nga kjo 

gjykatë, puna e administratës gjyqësore si dhe shërbimet e ofruara për publikun. 

Qëllimi i kësaj analize është evidentimi i problematikave të hasura gjatë vitit 2023 si dhe 

suksesi në anën tjetër për arritjen e standarteve më të larta në proceset gjyqësore duke 

siguruar për qytetarët një shërbim të shpejtë dhe të mbështetur në ligj dhe Kushtetutën e e 

Republikës së Shqipërisë. Kjo analizë në mënyrë të detajuar përmban të gjitha aspektet e 

punës të pasqyruara në të dhënat përkatëse të cilat japin një informacion për rezultatet e 

arritura si dhe mundësinë për të synuar objektiva më të larta për vitin 2024.  

Prandaj nëpërmjet kësaj analize synohet një gjithpërfshirje e rezultateve të punës së 

Gjykatës së Shkallës së Parë të Juridiksionit të Përgjithshëm Korçë, por edhe një vlerësim 

për arritjet e realizuara në mënyrë që objektivat për të ardhmen të jenë më të mira dhe të 

bazuara në rezultate me profesionalizëm më të lartë. 

Parametrat e punës në Gjykatën e Shkallës së Parë të Juridiksionit të Përgjithshëm  Korçë 

për vitin 2023 paraqiten në nivele shumë të mira. Të marra në kompleks ato tregojnë 

qartazi për një rritje të pothuaj gjithë treguesve, të cilët përbëjnë njëherazi standartet e një 

gjykimi eficient dhe objektiv.  

Padyshim që arritja e këtyre parametrave tregon për një punë serioze dhe profesionale të 

gjithë trupës gjyqësore dhe administratës gjyqësore, si dhe të shërbimeve ndihmëse të 

kësaj gjykate. 

 

Megjithatë duhet theksuar fakti që gjatë këtij viti pune, të gjithë punonjësit e gjykatës 

kanë përballuar edhe vështirësi, duke bërë përpjekje maksimale për evitimin e tyre. 

Në vijim po paraqesim një tablo të hollësishme të treguesve të punës si dhe të 

problematikës së konstatuar gjatë vitit 2023. 

 

 

1. NGARKESA NË PUNË DHE ORGANIZIMI I SAJ 

 

Me vendimin nr. 87 Prot datë 31.03.2023 të Këshillit të Gjykatës “Për miratimin e 

strukturës, organikës dhe përshkrimet e punës të Gjykatës së Shkallës së Parë të 

Juridiksionit të Përgjithshëm Korçe”, është miratuar organika e institucionit e cila 

përbëhet nga 63 punonjës. 

Sipas organikës numri i gjyqtarëve është 15   

- Administrimi i gjykatës bëhet nga kancelari. 

Në përbërjen e saj gjykata ka 4 sektorë të cilët koordinojnë punën midis tyre dhe 

mbikqyren nga kancelari i gjykatës. 

 

Sektori i Buxhetit dhe Menaxhimit Financiar 

Sektori i Buxhetit dhe Menaxhimit Financiar përbëhet nga shefi i sektorit, specialisti i 

financës dhe magazinieri.  

Për vitin 2023 është dhënë një fond prej 136.948.000 mijë lekë. 

Fakti për vitin 2023 është 135.707.000 mijë lekë. 

Sektori i buxhetit dhe menaxhimit financiar kryen veprime administrative që konsistojnë 

në realizimin dhe ndjekjen e procedurave të prokurimit publik, konform ligjit nr. 162, 

datë 23.12.2020 “Për prokurimin publik”. Në Gjykatën e Shkallës së Parë të Juridiksionit 

të Përgjithshëm Korçë realizimi i buxhetit është 99%, kjo tregon që planifikimi dhe 

realizimi i buxhetit është bërë sipas nevojave të gjykatës. Fondet janë përdorur me 

efikasitet dhe efektshmëri. 

 

 

Sektori i Burimeve Njerëzore dhe Shërbimeve Mbështetëse 

Sektori i Burimeve Njerëzore dhe Shërbimeve Mbështetëse përbëhet nga shefi i sektorit, 

specialisti i burimeve njerëzore, specialisti i prokurimeve, 2 (dy) punonjës sigurie, 2 (dy) 

mirëmbajtës, 2 (dy) shoferë, 4 (katër) sanitare dhe 6 (gjashtë) nëpunës gjyqësor ftues.    

Në kuadër të detyrave funksionale sektori ka realizuar aktivitetin e tij si më poshtë: 

Në lidhje me burimet njerezore, në mbeshtetje të Vendimit të KLGJ-së nr.150 datë 

29.03.2023, në të cilin përcaktohen detyrat kryesore funksionale të këtij sektori, janë 

realizuar këto detyra: 

Është administruar dhe përmiresuar Regjistri i Personelit të Gjykatës si dhe janë 

verifikuar dosjet ekzistuese të personelit dhe janë krijuar dosjet e reja për atë pjesë të 

personelit që është rekrutuar gjatë vitit 2023. Regjistri themeltar dhe dosjet e personelit 

janë krijuar dhe përmirësuar konform kërkesave të VKM-së nr.833 datë 28.10.2020 “Për 

rregullat e hollësishme për përmbajtjen, procedurë dhe administrimin e dosjeve të 

personelit e të regjistrit qendror të personelit”. 

Sektori ka ndihmuar kancelaren për hartimin e përshkrimeve të punës. 

Sektori ka ndihmuar kancelaren në procesin e rekrutimit të punonjësve të gjykatës duke 

përgatitur dokumentat dhe aktet e nevojshme për realizimin e këtij procesi. 

Është kujdesur për plotësimin e stafit me bazën materiale për një funksionim normal të 

aktivitetit të gjykatës, duke bërë verifikimin e gjendjes së këtyre materialeve dhe mbi këtë 

bazë ka realizuar prokurimet publike dhe ka nxjerrë urdhërat e shpërndarjes sipas 

kërkesave të personelit. 

Ka bërë verifikimin periodik të situatës së automjeteve, elementëve të sigurisë, të 

njoftimeve nga ana e nëpunësve gjyqësore, nivelin e mirëmbajtjes në përgjithësi si dhe 

situatës së nivelit të gjendjes higjeno-sanitare. 

Gjatë viti 2023 janë shpallur 3 procedura rekrutimi të cilat kanë përfunduar me kandidatë 

fitues. Nga këto janë përfunduar procedurat për rekrutimin e dy sekretareve gjyqësore të 

cilat kanë përfunduar me lëvizje paralele dhe një pozicion për kryesekretare e cila ka 

përfunduar me ngritje në detyrë.  

Në lidhje me prokurimet publike sektori ka realizuar aktivitetin e tij si më poshtë: 

Ka realizuar prokurimet publike sipas regjistrit të parashikimit të prokurimeve publike në 

bashkëpunim të ngushtë edhe me sektorin e buxhetit dhe menaxhimit financiar dhe kur 

është parë e arsyeshme është bëre dhe ndryshimi në disa elementë të regjistrit sipas 

vlerësimit të nevojave të reja të institucionit. 

Sektori ka zbatuar me përpikmëri legjislacionin në fushën e prokurimeve publike. Janë 

realizuar 13 procedura prokurimi me objekte dhe shuma si më poshtë:  

 

Sektori i IT, Statistikës dhe Marrëdhenieve me Publikun dhe Median 

Sektori i IT, Statistikës dhe marrëdhënieve me publikun dhe median përbëhet nga shefi i 

sektorit, specialisti i IT-së dhe specialisti i marrëdhënieve me publikun dhe median.   

Përgjatë vitit 2023 nga sektori i IT-së janë kryer mirëmbajtje proaktive të infrastrukturës 

IT, duke përfshirë sistemet operative, mjetet e sigurisë, aplikacionet, bazat e të dhënave, 

serverat, sistemet e postës elektronike (e-mail), laptop, desktop, softuerin dhe harduerin. 

 Eshtë koordinuar puna me administratën mbi kërkesat dhe nevojat per të patur një qasje 

sa më eficente në sistemet IT. Janë kryer upgrade të sistemeve konkretisht te sistemeve 

OS dhe aplikacioneve përkatëse, janë instaluar patch-e të nevojshme me qëllim testimin e 

performancës së sistemeve dhe garantimin e funksionalitetit optimal përgjatë punës. 

Përgjithësisht, performanca e sistemeve ka qenë në nivele të kënaqshme, duke mos u bërë 

shkak për ndërprerje të proceseve gjyqësore. Eshtë dhënë asistenca e nevojshme dhe e 

shpejtë administratës në rastet e problematikave të dala rishtazi duke marrë masat për 

minimizimin e tyre. Eshtë bashkëpunuar me KLGJ-në dhe kompanitë përgjegjëse që 

ofrojnë shërbim zhvillim & mirëmbajtje të sistemit ICMIS & RDA audio. Përgjatë vitit 

2023, janë kryer 40 kërkesa për suport teknik kompanisë KREATX SHPK (mbi sistemin 

e menaxhimit të çështjeve gjyqsore) dhe 4 kërkesa për suport kompanisë FORSITEK 

SHPK (mbi sistemin audio FTR RDA). Kryesisht kërkesat kanë konsistuar në dosjet 

gjyqësore të ardhura nga Gjykata e Rrethit Gjyqësor Pogradec, në kuadër të hartës së re 

gjyqësore.  

 

Infrastruktura ekzistuese: IT ka demonstruar aftësi për të përballuar rritjen e trafikut dhe 

ka pasur kapacitet të mjaftueshëm për të përmbushur nevojat aktuale të gjykatës. 

Megjithatë, është e nevojshme një përmirësim i vazhdueshëm për të përballuar rritjen e 

pritshme të nevojave dhe për tu përshtatur me ndryshimet teknologjike, nevoja që janë 

paraqitur KLGJ-së dhe me PBA 2024 – 2026 mbi investime në sektorin IT. Gjatë vitit 

2023 në sallat e gjykimit është iniciuar ndryshimi gradual i infrastrukturës, të tilla si 

mikser audio, kompjuter, ekranë, mikrofonë, bateri UPS etj, duke u mbyllur ky proces në 

4 salla gjykimi, dhe është planifikuar mbyllja e këtij procesi në 4 sallat e tjera të gjykimit. 

Gjithashtu është kryer dhe pajisja e pjesës më të madhe të stafit të gjykatës me një 

infrastrukturë të re IT, qoftë kjo në nivel harduer apo softuerik. 

 

Ruajtja dhe mbrojtja e të dhënave digjitale gjyqësore është një prioritet i rëndësishëm i 

këtij sektori. Nga analiza e riskut është vlerësuar se përgjatë vitit 2023 nuk ka patur 

thyerje të sigurisë së sistemeve apo humbje të të dhënave. Referuar dhe direktivave të 

KLGJ-së janë realizuar dhe marrë masat e nevojshme për kryerjen e backup-ve sipas plan 

backup-eve respektive për secilin sistem. Janë zbatuar edhe politikat për të mbrojtur 

integritetin dhe privatësinë e të dhënave, janë ndarë rolet dhe të drejtat e përpunimit të të 

dhënave për secilin përdorues. Pajisjet fundore pc në përdorim janë pjesë e group 

domain-it të gjykatës për pasojë dhe pjesë e politikave mbrojtëse të tij. 

Përgjatë vitit 2023 janë trajtuar 21 (njëzet e një) kërkesa për informacion duke marrë 

përgjigje brenda afateve ligjore.  

 

 

Sektori i Koordinimit të Zyrave të Shërbimit dhe Protokoll/Arkiva 

Sektori i Koordinimit të Zyrave të Shërbimit dhe Protokoll/Arkiva përbëhet nga shefi i 

sektorit, specialisti i arkivës dhe 3 (tre) specialistë të zyrës së shërbimit.  

- Përgjatë vitit nga ana e këtij sektori është realizuar përgatitja e kodekseve gjyqësore për 

vitin 2022. Marrja në dorezim e dosjeve gjyqësore të vitit 2022 nga kryesekretaria dhe 

administrimi i tyre në një nga ambientet e arkivës. 

- Procesi i plotë i asgjesimit të dosjeve gjyqësore nga viti 1947-1960 në total 1040 dosje 

gjyqësore të rrethit Korçë.  

- Marrja në dorëzim dhe përpunimi i dosjeve gjyqësore të ardhura nga Gjykata e Lartë 

gjatë periudhës të vitit 2023, duke bërë shënimet përkatësë në kodekse dhe exel dhe 

administrimi i tyre në arkivë. 

- Përpunimi dhe inventarizimi i dokumentacionit administrativ të vitit 2012 të 

përkohshëm dhe të përhershëm. 

- Mbajtja e librit të protokollit që përmban urdhëra të brendshëm dhe shkresa të jashtme 

në përputhje me protokollin dhe dispozitat ligjore dhe normative në fuqi. Për vitin 2023 

protokolli i brendshëm përmban urdhëra të brendshëm dhe të administruar sipas numrit 

rendor i cili përmban në total 186 urdhëra dhe protokolli i jashtëm që përmban në total 

535 shkresa. 

- Gjatë këtij viti nën mbikëqyrjen e kancelarit të gjykatës janë mbajtur kontakte të 

rregullta me zyrën e shërbimit Pogradec duke i orientuar në lidhje me vijueshmërinë e 

punëve pranë kësaj zyre. 

- Përgjatë vitit 2023 specialistët e zyrave të shërbimit kanë trajtuar me korrektësi dhe 

përpikmëri kërkesat e paraqitura nga qytetarë të ndryshëm. Specialistët e këtij sektori 

kanë komunikuar të gjitha vendimet gjyqësore dhe ankimet e depozituara përpara datës 

30 Prill 2023, duke u koordinuar në çdo rast me kryesekretarinë dhe kancelarin e 

gjykatës.  

 

INFORMACION NË LIDHJE ME TRUPËN GJYQËSORE  TË  GJYKATËS SË 

SHKALLËS SË PARË TË JURIDIKSIONIT TË PËRGJITHSHËM KORÇË 

 

Gjykata e Shkallës së Parë të Juridiksionit të Përgjithshëm Korçë ka në organikën e saj 15 

gjyqtarë, por në fakt deri ne muajin Prill 2023, funksionin e gjyqtarit pranë kësaj gjykate 

e ushtronin 6 gjyqtarë dhe më pas me ristrukturimin gjykata vijoi gjykimet me  9 gjyqtarë 

për arsye se: 

1- Gjyqtare Ariola Kristo, me Vendimin nr. 438 datë 10.09.2021 të KPK-së është 

shkarkuar nga detyra dhe ndodhet nё procedurё ankimimi; 

2- Gjyqtare Sonjela Voskopi deri në muajin Qershor 2023 ka qenë me leje lindje. 

3- Gjyqtar Besnik Shehu me Vendimin nr. 641 datë 06.04.2023 të KPK-së është 

shkarkuar nga detyra dhe ndodhet nё procedurё ankimimi; 

4-  Me Vendimin nr. 519, datë 05.10.2023 të Këshillit të Lartë Gjyqësor është vendosur 

transferimi i gjyqtar Artur Prenga në procedurën e lëvizjes paralele në Gjykatën e 

Shkallës së Parë të Juridiksionit të Përgjithshëm Elbasan.  

5- Me Vendimin nr. 525, datë 11.10.2023 të Këshillit të Lartë Gjyqësor është vendosur 

transferimi i gjyqtares Thomaidha Roça në procedurën e lëvizjes paralele në Gjykatën e 

Shkallës së Parë të Juridiksionit të Përgjithshëm Elbasan.  

Pas transferimit të gjyqtarëve çështjet e tyre u rishortuan ndërmjet katër gjyqtarëve të 

emëruar nga KLGJ-ja. 

6- Me Vendimin nr. 622 datë 19.10.2023 është emëruar gjyqtare Elena Tafa në Gjykatën 

e Shkallës së Parë të Juridiksionit të Përgjithshëm Korçë. 

7-Me Vendimin nr. 627 datë 19.10.2023 është emëruar gjyqtar Ervin Kore në Gjykatën e 

Shkallës së Parë të Juridiksionit të Përgjithshëm Korçë. 

8-Me Vendimin nr. 597 datë 19.10.2023 është emëruar gjyqtar Estjon Venxha në 

Gjykatën e Shkallës së Parë e Juridiksionit të Përgjithshëm Korçë. 

9-Me Vendimin nr. 594 datë 19.10.2023 është emëruar gjyqtar Klajdi Tërova në 

Gjykatën e Shkallës së Parë të Juridiksionit të Përgjithshëm Korçë. 

Referuar të dhënave statistikore ngarkesa e gjyqtarëve është si më poshtë: 

 

Nr. Gjyqtari 

Nr. çështjeve  

të mbartura 

nga vitet e 

mëparshme1 

Nr. çështjeve të 

regjistruara të 

reja (nga data 

01 janar- 30 

Dhjetor)2 

Nr. çështjeve 

të gjykuara 

(Janar-

Dhjetor)3 

Nr. Çështjeve 

në shqyrtim4 

1. 
Artan 

Jahollari 
230 555 501 284 

2. 
Artur 

Prenga 
2 87 89 0 

3. 
Besnik 

Shehu 
45 36 81 0 

4. 
Eglantina 

Mikani 
395            560 628 327 

5. Ervin Sulaj 258 601 695 164 

6. 
Gentiana 

Shukullari 
160 561 512 209 

7. Luljeta Kole 226 536 558 204 

8. 
Luljeta 

Kolonja 
291 487 436 342 

9. 
Seladin 

Pysqyli  
206 560 626 140 

10. 
Thomaidha 

Roça 
65 221 281 5 

11. 
Sonjela 

Voskopi 
2 182 101 83 

12. Ervin Kore 17 142 50 109 

13. 
Klajdi 

Terova 
15 126 57 84 

14.  Elena Tafa 14 131 29 116 

15. Estjon 12 134 47 99 

Venxha  

TOTALI 
 

1938 4919 4691 
2166 

 

      

 

 

Po ashtu, pranë Gjykatës së Shkallës së Parë të Juridiksionit të Përgjithshëm Korçë 

funksionon seksioni penal për të mitur për gjykimin e çështjeve penale me të mitur në 

konflikt me ligjin ose të mitur viktimë nga vepra penale. 

Në zbatim të udhëzimit nr. 79, datë 30.05.2019, “Për caktimin e gjyqtarëve për gjykimin 

e çështjeve të drejtësisë për të mitur” të Këshillit të Lartë Gjyqësor, me urdhrin Nr. 55 

Prot datë 02.05.2023 të Këshillit të Gjykatës, janë caktuar gjyqtarët Luljeta Kole, Artur 

Prenga, Ervin Sulaj, si gjyqtarë të specializuar për çështjet penale me të mitur.  

 

Ndarja e çështjeve si civile dhe ato penale gjatë vitit 2023 është bërë çdo ditë, në mënyrë 

periodike, të shpejtë dhe transparente, me anë të sistemit elektronik të shortit, të 

implementuar zyrtarisht në gjykatë, duke dokumentuar për çdo rast me procesverbal çdo 

ndërhyrje për shkaqe teknike dhe objektive në këtë sistem, si përjashtime apo dorëheqje 

të gjyqtarëve, sqarime apo interpretime vendimi etj. 

 

Në  këtë  gjykatë është aplikuar sistemi audio rekorder i mbajtjes së seancave gjyqësore 

për të gjithë gjykimet, me përjashtim të kërkesave me karakter sekret apo ato çështje për 

të cilat ligji përcakton se zhvillohen nga gjyqtari në dhomë këshillimi. 

Po kështu, në Gjykatë është implementuar prej vitesh dhe ka funksionuar normalisht 

kalendari elektronik i planifikimit të seancave gjyqësore (PAKS), çka eviton përplasjet në 

përdorimin e sallave të gjykimit.  

 

 

2. NGARKESA DHE LLOJI I ÇËSHTJEVE GJYQËSORE 

 

Gjatë vitit 2023 në Gjykatën e Shkallës së Parë të Juridiksionit të Përgjithshëm Korçë 

kanë qenë për shqyrtim në total 6857 çështje (të natyrës penale, penale-administrative, 

civile dhe familjare), ku përfshihen 1938 çështje të mbartura nga viti 2022 dhe 4919 

çështje të regjistruara të reja në vitin 2023. Me vendimin nr. 134 datë 28.03.2023 “Për 

fillimin e funksionimit të Gjykatës së Shkallës së Parë të Juridiksionit të Përgjithshëm 

Korçë”, gjykata e Rrethit Gjyqësor Pogradec nderpret veprimtarinë në datë 30.04.2023. 

Gjyqtarët e kësaj gjykate konkretisht gjyqtare Lulejta Kole kishte në dorë 323 çështje 

gjyqësore, gjyqtar Artan Jahollari 239 çështje gjyqësore dhe gjyqtar Artur Prenga 2 

çeshtje gjyqësore. Në total gjyqtarët e ish-Gjykatës së Rrethit Gjyqësor Pogradec mbartën 

564 çështje gjyqësore. 

Nga totali i çështjeve për shqyrtim, vetëm për 4691 çështje ka përfunduar gjykimi në 

vitin 2023, ndërsa 2166 çështje janë mbartur për gjykim në vitin 2024, sipas tabelës 1. 

 

Tabela.1 

 

 

Volumi i Çështjeve viti 2023 

 

Numri 

 

Çështje të gjykuara 4691 

Çështje të regjistrura + çështje të mbartura 6857 

Çështje të mbartura në vitin 2024 2166 

 

 

Nga totali i çështjeve të gjykuara rezulton se: 

 Në lëndë penale janë gjykuar në total 2683 çështje, ku përfshihen çështje penale 

themeli, kërkesa penale-administrative, kërkesa penale gjatë hetimeve paraprake, 

në seancë paraprake dhe kërkesa penale gjatë fazës së ekzekutimit të dënimit. 

 Në lëndë civile, janë gjykuar në total 2008 çështje, ku përfshihen çështje civile 

themeli, lëshim urdhër i menjëhershëm mbrojtjeje, lëshim urdhër ekzekutimi,    

kërkesa civile-administrative. 

 

Nga analiza e të dhënave të mësipërme, rezulton se ngarkesa me çështje gjyqësore është 

relativisht e lartë për numrin e gjyqtarëve të gjykatës.  

 

Në vitin 2023, numri i çështjeve penale dhe civile të gjykuara rezulton më i lartë me një 

diferencë prej 257 çështje më shumë të gjykuara se në vitin 2022. Përgjatë vitit 2023 kanë 

përfunduar gjykimin 4691 çështje ndërsa në vitin 2022 janë gjykuar 4434 çështje. 

Krahasuar me një vit më parë janë gjykuar 218 çështje civile më shumë dhe 39 çështje 

penale. 

 

Diferenca ndërmjet numrit të çështjeve civile është më e lartë për vitin 2023, vit në të 

cilin janë përfunduar 2008 çështje civile, krahasuar kjo me vitin 2022 vit në të cilin  kanë 

përfunduar 1790 çështje, me një diferencë prej 218 çështje më shumë se në vitin 2022, 

kjo për shkak të ngarkesës relativisht të lartë të gjyqtarëve të Gjykatës së Shkallës së Parë 

të Juridiksionit të Përgjithshëm Korçë. 

 

 

3. TENDENCA E NGARKESËS ME ÇËSHTJE 

 

Të dhënat statistikore për volumin e çështjeve tregojnë se në vitin 2023 krahasuar me 

vitin 2022 ka një rritje të numrit të çështjeve civile të gjykuara me 218 çështje me shumë 

të gjykuara, si dhe tendenca në rritje të numrit të çështjeve penale të gjykuara prej 39, për 

shkak të problematikave të ndryshme të çështjeve penale, krahasuar kjo me një vit më 

parë.  

Nga ana tjetër vihet re një rritje në numrin e çështjeve të gjykuara konkretisht 257 çështje 

gjyqësore më shumë të gjykuara, kjo për shkak të plotësimit të gjyqtarëve me vendimin e 

Këshillit të Lartë Gjyqësor pasi një pjesë e të cilëve janë larguar nga procesi i vetingut, si 

dhe marrja pjesë në skemë delegimi i gjyqtarëve, apo dhe transferimi i tyre. Ngarkesa 

vijon të mbetet e lartë për numrin e gjyqtarëve në organikën e gjykatës.  

 

Raporti i numrit të çështjeve të regjistruara në dy vitet e fundit gjen pasqyrim në tabela 2. 

 

Tabela.2 

 

 

 

 

4. LIKUIDIMI/ PËRFUNDIMI I ÇËSHTJEVE 

 

Raporti i numrit të çështjeve të mbartura në vitin 2024: 

 

Tabela.3 

 

 

Lloji i çështjeve të mbartura 

 

 

Numri 

Penale themeli. 217 

Kërkesa gjatë hetimeve paraprake, kërkesa të veçanta penale,  

kërkesa në fazën e ekzekutimit etj 

648 

Civile themeli  1071 

Kërkesa civile 230 

 

V
it

i 
2
0
2
3
 

Çështje të regjistruara Çështje të gjykuara Çështje të mbartura 

 

                   6857 

 1938 të mbartura + 4919 të 

rregjistruara të reja nga 

data 01.01.2023- 31.12.2023 

 

4691 

 

2166 

V
it

i 
2
0
2
2
 

 

5823 

1122 të mbartura + 4701 të 

rregjistruara të reja nga 

data 01.01.2022- 31.12.2022 

 

4434 

 

1389 

I. Norma e zgjidhjes/ likuidimit të çështjeve (Clearance rate) në vitin 2023 (që është 

raporti i thjeshtë i dalë nga pjestimi ndërmjet çështjeve të zgjidhura me çështjet e reja të 

regjistruara brenda një periudhe vjetore, i shprehur në përqindje) është 95 %.  

Norma e zgjidhjes së çështjeve tregon se gjykata ka qenë e aftë të zgjidhë më shumë 

çështje se sa janë regjistruar për shqyrtim në vitin 2023 dhe për rrjedhim janë zgjidhur 

edhe një pjesë e çështjeve të mbartura nga viti 2022.  

Duke patur parasysh edhe ngarkesën shumë të lartë me çështje të regjistruara të reja në 

vitin 2023, përkatësisht  (në total për 8 gjyqtarë), del se ky tregues është pozitiv. 

 

      Në total: 

4691 [numri i çështjeve të gjykuara]  

Clearance rate                                                                              X 100 = 95 % 

                                    4919 [numri i çështjeve të reja për 2023] 

 

 

Për çështjet e natyrës penale themeli, Clearance rate, norma e përfundimit/likuidimit të 

çështjeve është 96 %. 

438  [numri i çështjeve të gjykuara]  

Clearance rate  X 100 = 96 % 

                                    455 [numri i çështjeve të reja për 2023] 

 

 

Për çështjet e natyrës penale kërkesa, Clearance rate, norma e përfundimit/likuidimit të 

çështjeve është 96.4%. 

2085[numri i çështjeve të gjykuara]  

Clearance rate  X 100 = 96.4 % 

                                    2161 [numri i çështjeve të reja për 2022] 

 

 

Për çështjet e natyrës civile themeli, Clearance rate, norma e përfundimit/likuidimit të 

çështjeve është 95 % 

 1061 [numri i çështjeve të gjykuara]  

Clearance rate  X 100 = 95 % 

                                     1115 [numri i çështjeve të reja për 2023] 

 

 

Për çështjet e natyrës civile kërkesa, Clearance rate, norma e përfundimit/likuidimit të 

çështjeve është 92 %. 

 947 [numri i çështjeve të gjykuara]  

Clearance rate  X 100 = 92 % 

                                    1026 [numri i çështjeve të reja për 2023] 

 

 



12 

 

II. Koha e nevojshme për përfundimin/likuidimin e çështjeve (case disposition time) 

është treguesi që krahason numrin total të çështjeve të pazgjidhura, në fund të periudhës 

së caktuar, me numrin e çështjeve të zgjidhura, brenda të njëjtës periudhë kohore, raport 

ky i konvertuar në numër ditësh. Treguesi mat se sa shpejt sistemi gjyqësor i gjykatës 

punon mbi çështjet e marra që nënkupton kohën që duhet për përfundimin e një lloj 

çështjesh të caktuara në gjykatë, në dritën e ritmit të punës në atë gjykatë.  

 

Koha e nevojshme për përfundimin/likuidimin e çështjeve (case disposition time) për 

çështjet e natyrës penale themeli është 132 ditë.  

 

 217 [numri i çështjeve në pritje për gjykim në  

datën  31.12.2023]  

DT Penale 2023  X 365  = 132 ditë 

                                    598 [numri i çështjeve të zgjidhura në vitin 2023] 

 

 

Koha e nevojshme për përfundimin/likuidimin e çështjeve (case disposition time) për 

çështjet e natyrës penale Kërkesa është 113 ditë.  

 

648 [numri i çështjeve në pritje për gjykim në  

datë 31.12.2023]  

DT Penale 2022  X 365 = 113 ditë 

                                    2085 [numri i çështjeve të zgjidhura në vitin 2023] 

 

 

Koha e nevojshme për përfundimin/likuidimin e çështjeve (case disposition time) për 

çështjet e natyrës civile themeli5 është 368 ditë.  

 

1071 [numri i çështjeve në pritje për gjykim në  

datë 31.12.2023]  

DT Civile 2023  X 365  = 368 ditë 

                                    1061 [numri i çështjeve të zgjidhura në vitin 2023] 

 

Koha e nevojshme për përfundimin/likuidimin e çështjeve (case disposition time) për 

çështjet e natyrës civile Kërkesa6 është 40 ditë. 

  

230 [numri i çështjeve në pritje për gjykim në  

datën 31.12.2023]  

DT Civile 2022  X 365  = 80 ditë 

                                    947 [numri i çështjeve të zgjidhura në vitin 2023] 

                                                           
5 Janë të përfshira edhe kërkesa per zgjidhje martese me marrëveshje, Lëshimin e urdhërave të mbrojtjes dhe lëshimin e urdhërave të 

mënjëhershëm të mbrojtjes. 
2 Perfshihen urdhërat e ekzekutimit dhe ndreqje, plotësim interpretim vendimi, sigurim padie. 

Bazuar në një llogaritje mesatare të ngarkesës për gjyqtar, duke pjestuar numrin total të 

çështjeve të regjistruara në vitin 2023 me numrin e gjyqtarëve të gjykatës, rezulton një 

numër mesatar prej 470 të çështjeve të shqyrtuara për gjyqtar. Ky tregues nxjerr në pah 

ngarkesën shumë të lartë në punë për gjyqtar në Gjykatën e Shkallës së Parë e 

Juridiksionit të Përgjithshëm Korçë. 

 

Raporti mbi numrin i çështjeve për çdo gjyqtar (Case for Judge), llogaritur duke pjestuar 

numrin total të çështjeve të regjistruara në vitin 2023 me numrin e anëtarëve të gjykatës; 

 

6857 [totali i numrit të çështjeve të regjistruara]         

                                                                                =  685 Numri i çështjeve për gjyqtar             

10 [numri i anëtarëve të gjykatës në vitin 2023] 

 

Ngarkesa e lartë e gjyqtarëve ka ndikuar në afatin e arsyetimit të vendimeve gjyqësore, 

por përgjithësisht janë respektuar afatet ligjore të arsyetimit të vendimeve.  

 

 

 

5. LLOJI I ÇËSHTJEVE DHE DËNIMEVE TË APLIKUARA 

 

Çështje penale me të mitur 

 

Në Gjykatën e Shkallës së Parë e Juridiksionit të Përgjithshëm Korçë është krijuar dhe 

vazhdon të funksionojë seksioni penal për gjykimin e të miturve që prej vitit 2009, bazuar 

në Dekretin nr.6218 datë 07.07.2009 të Presidentit të Republikës “Për krijimin e 

seksioneve penale për gjykimin e të miturve pranë gjykatave të rretheve gjyqësore“, me 

kompetencë tokësore në rrethet gjyqësore Korçë dhe Pogradec. 

Ky seksion ka gjykuar çështjet penale me të pandehur të mitur sipas kompetencës 

tokësore të përcaktuar në dekretin e sipërcituar, kurse me hyrjen në fuqi të Kodit të 

Drejtesisë Penale për të Mitur (datë 01.01.2018) ka gjykuar çështjet penale me të mitur në 

konflikt me ligjin si dhe çështjet ku të miturit janë viktima të veprave penale, sikurse 

përcaktohet në këtë Kod. 

 

Në mbështetje të nenit 28§2 të Kodit të Drejtësisë Penale për të Mitur të miratuar me 

Ligjin nr.37/2017, në zbatim të Udhëzimit nr.79 datë 30.05.2019 të Këshillit të Lartë 

Gjyqësor, me vendimin Nr. 55 Prot datë 02.05.2023 te Keshillit te Gjykates, “Mbi 

shpërdarjen e gjyqtarëve në seksione dhe trupa gjykues, në përbërje të seksionit penal për 

të mitur, do të jenë gjyqtarët Ervin Sulaj, Luljeta Kole, Artur Prenga”. Pas transferimit të 

gjyqtar Artur Prenga seksioni për të mitur u plotësua me gjyqtar Sonjela Voskopi 

 

Gjatë vitit 2023 në Gjykatën e Shkallës së Parë e Juridiksionit të Përgjithshëm Korçë 

janë gjykuar 4 çështje penale me të mitur. 

Tabela.4 

 

 

Të dënuar të mitur  

Nr i çështjeve 

 

 Neni 

1 130/a K.Penal 

1 290 K.Penal 

1 298 K.Penal 

1 273 K.Penal 

 

Nisur nga të dhënat e mësipërme rezulton se kriminaliteti për të mitur në Rrethin 

Gjyqësor Korçë kryesisht karakterizohet nga veprat penale me rrezikshmëri të ulët dhe të 

lartë, ndërsa nuk ka raste të veprave penale me rrezikshmëri shumë të lartë shoqërore. 

Konkretisht gjatë vitit 2023 janë gjykuar 4 çështje penale me të pandehur të mitur. Veprat 

më të përhapura të gjykuara nga të miturit janë Dhunë në familje, Ndihmë për kalim të 

paligjshëm të kufirit, shkelje e rregullave të qarkullimit rrugor, largim nga vendi i 

aksidentit. Çështjet e gjykuara përgjatë vitit 2023 paraqesin rrezikshmëri më të ulët se 

gjykimet që i përkasin vitit 2022. 

 

Çështje penale themeli  

 

 

Nga 303 çështje të gjykuara të natyrës penale themeli, rezulton se 19 çështje penale janë 

gjykuar me trup gjykues të përbërë me tre gjyqtarë dhe 284 çështje janë gjykuar nga një 

gjyqtar.  

Duke filluar nga muaji Gusht 2017 e në vazhdim rezulton një rënie e numrit të çështjeve 

të gjykuara me trup gjykues të përbërë me tre gjyqtarë, për shkak të ndryshimit në nenin 

13 të K.Pr.Penale, që lidhet me rritjen e maksimumit të dënimit penal nga 7 vjet në 10 

vjet, për çështjet që gjykohen me tre gjyqtarë. 

 

 

Tabela.5 

 

 

Natyra e çështjeve 

 

 

Numri i 

çështjeve për 

vitin 2023 

Numri i 

çështjeve per 

vitin 2022 

Penale themeli              617 303 

Kërkesa gjatë hetimeve paraprake, kërkesa të 

veçanta penale,  kërkesa në fazën e ekzekutimit 

etj 

2085 2209 

 

Veprat penale më të përhapuara në vitin 2023 janë “Drejtimi i automjeteve në mënyrë të 

parregullt” pa leje drejtimi ose në gjendje të dehur, “Dhuna në familje”, “Prodhimi dhe 

shitja e narkotikëve” dhe “Kalim i paligjshëm i kufirit shtetëror”, “Ndihma par kalim të 

paligjshëm të kufijve”, “Vjedhja”.  

 

Nisur nga të dhënat e mësipërme rezulton se kriminaliteti në Gjykatën e Shkallës së Parë 

të Juridiksionit të Përgjithshëm Korçë kryesisht karakterizohet nga veprat penale me 

rrezikshmëri të ulët dhe të lartë, ndërsa rastet e veprave penale me rrezikshmëri shumë të 

lartë shoqërore janë më të pakta. 

Si shkaqe të kryerjes së këtyre veprave janë një sërë faktorësh duke filluar që nga gjendja 

e vështirë ekonomike dhe familjare, papunësia, niveli i ulët i arsimor etj. 

 

 

Llojet e dënimeve të dhëna nga gjykata 

 

Tabela.6 

 

 

Dënimi  

 

Numri i çeshtjeve gjyqesore 

Me gjobë 93 

Burgim deri në dy vjet 144 

Burgim nga 2 deri ne 5 vjet 39 

Burgim nga 5 deri ne 10 vjet 24 

Burgim nga 10 deri ne 25 vjet 0 

Burgim i përjetshëm 0 

Burgim nga 25 deri ne 35 vjet  0 

Totali 300 

 

 

Gjatë vitit 2023 nuk rezulton të jetë dënuar ndonjë person me burgim të përjetshëm. 

Dënimi më i aplikuar nga gjykata është dënimi me burgim deri në dy vjet dhe dënimi me 

gjobë çka referuar të dhënave statistikore për figurat e veprave penale, përputhet me 

rrezikshmërinë e ulët të veprës penale.  

 

                         Analiza për çështjet me objekt Lirim me kusht 

Zbatimi i dënimeve alternative është një mundësi që u jepet personave në konflikt me 

ligjin për tu riintegruar në shoqëri si qytetarë për të jetuar një jetë të denjë.  

Aplikimi i alternativës së dënimit të parashikuar nga neni 59 i Kodit Penal, përmbush 

plotësisht qëllimin dhe në të njëjtën kohë, çmohet se nuk bie ndesh me zbatimin e 

qëllimit të dënimit (ndëshkimi dhe riedukimi i fajtorit, si dhe efekti parandalues dhe 

edukues i dënimit për shoqërinë.) 

Rrezikshmeria e pakët shoqërore, mosha e tyre, qënia kryefamiljar, fakti që personat nuk 

kanë precedentë penalë dhe nuk rezultojnë me personalitet negativ, qëndrimi në fazën e 

hetimeve paraprake duke dhënë shpjegime lidhur me rrethanat dhe pranimin në gjykim të 

akuzës, duke shprehur pendim të thellë për veprën penale të kryer. 

Aplikimi i kësaj dispozite është kërkesë e kohës por edhe e standarteve ndërkombëtare 

siç shprehet edhe Këshilli i Europës “Burgimi duhet të zbatohet si masë vetëm kur çdo 

masë apo sanksion tjetër do të ishin të papërshtatshme për rëndesinë e veprës dhe duhet 

të bëhen përpjekje që të minimizohet përdorimi i masave që privojnë personin nga liria 

dhe të zbatohen me shume ato të cilat nuk e bëjne këtë”. 

Lirimi me kusht është një nga mënyrat më efektive dhe konstruktive për parandalimin e 

përsëritjes së veprave penale, garanton asistencë dhe supervizim të planifikuar, për 

riintegrimin e të dënuarit në komunitet.  

Lirimi me kusht synon në ndihmën e të dënuarit për të bërë tranzicionin nga jeta e burgut 

në atë të një qytetari që i bindet ligjit në komunitet, përmes kushteve të supervizimit pas 

lirimit që kontribuojnë në sigurinë publike dhe në reduktimin e krimit në komunitet. 

Lirimi me kusht është parashikuar si dënim alternativ në Kodin Penal. Lirimi me kusht 

parashikohet në Nenin 64 të Kodit Penal. “I dënuari me burgim mund të lirohet me kusht, 

nga vuajtja e dënimit vetëm me arsye të veçanta, nëse me sjelljen dhe punën e tij tregon 

se me dënimin e vuajtur është arritur qëllimi për edukimin e tij, si dhe ka vuajtur: 

 Jo më pak se 2/3 e dënimit të dhënë për krime me masë dënimi gjer në 5 vjet. 

 Jo më pak se gjysmën e dënimit të dhënë për kundravajtje penale.  

 Jo më pak se ¾ e dënimit të dhënë për krime me masë dënimi nga 5-25 vjet 

burgim.  

 Nuk lejohet lirimi me kusht për të dënuarit e përjetshëm, vetëm në raste të 

veçanta, pasi të kenë vuajtur 25 vjet.  

 Nuk lejohet lirimi me kusht për të dënuarit përsëritës në krime.  

 Në masën e dënimit nuk llogariten amnistitë dhe koha e përfituar me falje.  

 Lirimi me kusht revokohet nga gjykata, kur i dënuari gjatë kohës së kushtit kryen 

një vepër tjetër penale. 

Lirimi me kusht, nënkupton lirimin e parakohshëm të të dënuarit me burgim në kushte të 

përcaktuara për periudhën e paslirimit. Lirimi me kusht duhet përdorur në përshtatje me 

rrethanat individuale dhe në përputhje me parimet e ligjit dhe të drejtësisë. Lirimi me 

kusht duhet të synojë në ndihmën e të dënuarit për të bërë tranzicionin nga jeta e burgut 

në atë të një qytetari që i bindet ligjit në komunitet, përmes kushteve të supervizimit pas 

lirimit që kontribuojnë në sigurinë publike dhe në reduktimin e krimit në komunitet. 

Gjykata mund të vendosë një ose më shumë detyrime, mbi bazën e moshës, nevojat e të 

dënuarit, arsimit, gjendjen familjare etj.  

Zbatimi i dënimeve alternative është një mundësi që u jepet personave në konflikt me 

ligjin për tu riintegruar në shoqëri si qytetarë për të jetuar një jetë të denjë. Përgjatë vitit 

2023 gjykata ka aplikuar nenin 59 në 224 çeshtje gjyqësore dhe numri i personave që 

kanë përfituar nga kjo dispozitë është 264. 

Neni 63 

Pezullimi i ekzekutimit të vendimit me burgim dhe detyrimi për kryerjen e një 

pune në interes publik 

 

Puna me interes publik nënkupton kryerjen nga i dënuari të një pune, me pëlqimin e tij 

dhe pa shpërblim, në favor të interesit publik apo shoqatës së caktuar në vendimin e 

gjykatës, për një kohë nga dyzet deri në dyqind e dyzet orë.  

Neni 63 i Kodit Penal parashikon edhe mënyrën e vuajtjes së këtij dënimi, duke mbajtur 

parasysh detyrimet familjare të të dënuarit; interesat dhe aftësitë e tij, etj. Në çdo rast 

koha ditore e punës nuk mund t’i kalojë 8 orë në ditë. 

Gjykata e Shkallës së Parë të Juridiksionit të Përgjithshëm Korçë ka aplikuar dispozitën e 

nenit 63 “Pezullimi i ekzekutimit të vendimit me burgim dhe detyrimi për kryerjen e një 

pune në interes publik” në 27 raste duke marrë parasysh rrethanat në të cilat ka ndodhur 

vepra, të cilat janë të tilla që e justifikojnë aplikimin e alternativës së dënimit, si gjendja e 

vështirë ekonomike e cila kërkonte domosdoshmërinë e të pandehurit të lirë, qënia e 

fëmijëve të mitur që kërkon prezencën e bashkëshortit në familje etj.  

 

Tabela.7 

 

 

Lloji i dënimit  

 

Numri 

 

Punë me interes publik (neni 63 i K.Penal)   224 çështje 

Pezullimi i ekzekutimit të dënimit me burgim dhe vënia në provë (Neni 

59 i K.Penal) 

27 

Gjysmëliria (Neni 58 i K.Penal) 0 

Kërkesat penale 

 

Gjatë vitit 2023 janë gjykuar 2085 çështje të natyrës kërkesa penale dhe kërkesa penale-

administrative, ku përfshihen kërkesat në fazën e hetimeve paraprake si vleftësim arresti 

dhe caktim mase sigurimi personal, lejim përgjimi, kërkesa në fazën e ekzekutimit të 

dënimit, si ulje dënimi, lirim para kohe me kusht nga vuajtja e dënimit, aplikim të 

dënimeve alternative, kërkesa për marrëdhëniet juridiksionale me jashtë si kërkesa për 

njohje të vendimeve të gjykatave të huaja, kërkesa për ekstradim etj.  

Gjatë vitit 2023 janë gjykuar 520 çështje të natyrës kërkesa penale me objekt vleftësim 

arresti dhe caktim mase sigurimi personal për të cilat është vendosur:  

 

Tabela.8 

 

 

Lloji i masës sigurimit  

 

Numri 

 

Arrest në burg 196 

Arrest në shtëpi 29 

Detyrim për paraqitje 135 

Garanci pasurore 1 

Caktim mase (me karakter sekret)                                  147 

Deklarim ikje                                    2 

Rivlerësim mase sigurimi                                    0 

Shtrim i përkohshëm në spital psikiatrik                                   10 

 

Nga treguesit e mësipërm rezulton se masat e sigurimit më të aplikuara nga gjykata janë 

ato “arrest në burg” dhe “detyrim për paraqitje në policinë gjyqësore”.  

 

 

 

 

 

   6. KËRKESAT PËR HEQJE DORË/ PËRJASHTIM NGA ÇËSHTJET 

Tabela.9 

 

 

Kërkesat për heqje dorë të miratuara 

nga zv.kryetari 

 

Viti 2023 

 

Pranim 84 

totali                                  84 

 

T999999T 

Shkaqet kryesore të heqjes dorë nga gjykimi i çështjeve edhe në vitin 2023 lidhen me 

pjesëmarrjen e gjyqtarëve në procese të tjera gjyqësore të lidhura apo vendimarrje të 

mëparshme ku janë shprehur me vlerësime nga të cilat cënohet paanësia, kjo edhe për 

shkak të numrit të vogël të gjyqtarëve të gjykatës dhe parashikimit në ligj të 

mosshqyrtimit të një çështje nga gjyqtari që më parë ka gjykuar një çështje tjetër të 

caktuar. IIIII KËRKESAVE PËR HEQJE DORË TË MIRATUARA NGA   

///// 

NUMRI I KËRKESAVE PËR PËRJASHTIM GJYQTARI NGA GJYKIMI I 

ÇËSHTJEVE 

 

Çështjet civile: 

Tabela.10 

 

 

Kërkesat për përjashtim 

gjyqtari 

 

Viti 2023 

 

Deklarim papranueshmërie 4 

Pranuar                                                 3 

Pushuar 0 

Mospranim 4 

Rrëzuar 5 

Total                                                16 

 

Çështjet penale: 

Tabela.11 

 

 

Kërkesat për përjashtim 

gjyqtari 

 

Viti 2023 

 

Deklarim papranueshmërie 11 

Pranuar 0 

Pushuar 0 

Rrëzuar 2 

Total                                                 13 

ARI I GJYKATËS NUMRI I KËRKESAVE PËR HEQJE D 

 

Nga analiza e rasteve të shqyrtimit të kërkesave për përjashtimin e gjyqtarëve vërehet se 

shkaku kryesor i pranimit të kërkesës për përjashtim është garantimi edhe në dukje i 

paanshmërisë së gjyqtarit. Ndërsa shkaqet kryesore të rrëzimit të kërkesës për përjashtim 

janë: paraqitja nga pala kërkuese si shkak përjashtimi vendimarrja e ndërmjetme e 

gjyqtarit, mosparaqitja e arsyeve të njëanshmërisë nga ato të parashikuara në ligj, dhe 

mosdepozitimi i akteve për të provuar ekzistencën e arsyeve të njëanshmërisë.  

 

7. DELEGIMET E GJYQTARËVE 

 

Gjatë vitit 2023, gjyqtarët e Gjykatës së Shkallës së Parë të Juridiksionit të Përgjithshëm 

Korçë janë deleguar për të gjykuar çështje për llogari të Gjykatës së Rrethit Gjyqësor 

Pogradec deri në muajin Prill. 

 

- Gjyqtare Eglantina Mikani           2 çështje penale, 

- Gjyqtar Ervin Sulaj                       2 çështje penale, 

- Gjyqtare Luljeta Kole                   2 çështje penale, 

- Gjyqtar Seladin Pysqyli               1 çështje penale, 

- Gjyqtare Thomaidha Roça           1 çështje penale 

 

 

Tabela.12 

 

 

Delegimet sipas natyrës së 

çështjes 

 

Viti 2023 

 

penale 3 

Kerkesa penale  5 

civile 0 

Total 8 

 

8. ORGANIZIMI DHE MENAXHIMI I VEPRIMTARISË ADMINISTRATIVE TË 

INSTITUCIONIT 

 

Gjykata e Shkallës së Parë të Juridiksionit të Përgjithshëm Korçë ka qenë gjithnjë 

promotore e instalimit dhe funksionimit të sistemit të regjistrimit audio që në fillimet e 

saj duke i njohur vlerat dhe potencialin e rritjes së transparencës që garanton kjo 

teknologji.  

    

Gjykata e Shkallës së Parë të Juridiksionit të Përgjithshëm Korçe në zbatim të akteve 

nënligjore zhvillon gjykimet vetëm në sallat e gjykimit dhe me sistemin e regjistrimit 

audio. Pas ndryshimeve në Kodin e Procedurës Civile dhe Kodin e Procedurës Penale një 

pjesë e gjykimeve sipas këtyre ndryshimeve zhvillohen nga gjykata në dhomë këshillimi. 

Për këtë arsye ato nuk mund të regjistrohen në sistemin audio.  

Regjistrimi audio nuk realizohet në 100% të gjykimeve, vetëm për pjesën kur kjo Gjykatë 

shqyrton çështje në dhomë këshillimi. Të gjitha çështjet e tjera të cilat gjykohen në 

seancë gjyqësore regjistrohen në sistemin audio. Nuk ka asnjë gjykim të zhvilluar në 

zyrat e gjyqtarëve apo në mënyrë tjetër të regjistrimit të procesverbalit veç regjistrimit 

audio. 

Veprimtaria administrative dhe menaxhuese e titullarit të gjykatës vazhdon të jetë e 

dokumentuar në formë shkresore, duke lënë gjurmë në vendimmarrje dhe duke krijuar një 

praktikë të konsoliduar.  

 

Gjykimet e planifikuara fillojnë në orarin e caktuar sipas listave të shpallura për gjykim. 

Trupa gjyqësore ka qenë e impenjuar për përfundimin e gjykimit të çështjeve me 

shpejtësi dhe cilësi. Vonesat për fillimin e gjykimeve janë të vogla. Rastet kur hasemi me 

to kanë të bëjnë kryesisht me vonesën e avokatëve, apo zgjatjen e seancave gjyqësore 

pararendëse tej orarit të planifikuar.  

 

Gjykata e Shkallës së Parë të Juridiksionit të Përgjithshëm Korçë si një institucion publik, 

dedikuar dhënies së drejtesisë, udhëhiqet nga fryma për të ofruar një shërbim cilësor në 

interes të qytetarit, në zbatim të kërkesave parimore dhe përgjegjësisë ligjore, në 

respektim të parimit ndërkombëtar të drejtësisë, atij të një proçesi të rregullt ligjor. 

Nëpërmjet veprimtarisë së saj, luan një rol të rëndësishëm në rritjen e besimit të publikut 

tek drejtësia, rritjen e integritetit moral e profesional të anëtarëve të sistemit gjyqësor, 

mbrojtjen e figurës së gjyqtarit dhe statusit te tij. Për këtë qëllim, i është dhënë prioritet 

faktit të hedhjes së shortit elektronik çdo ditë të javës, në prani të qytetarëve te pranishëm 

në sallën e pritjes së publikut.  

Në datë 30.04.2023 ka pushuar së funksionuari Gjykata e Rrethit Gjyqësor Pogradec dhe 

në datë 01.05.2023 me vendimin nr. 134 datë 28.03.2023 të Këshillit të Lartë Gjyqësor ka 

filluar funksionimin Gjykata e Shkallës së Parë të Juridiksionit të Përgjithshëm Korçë”. 

Gjatë vitit 2023 vihet re një rritje e ngarkesës së punës të gjyqtarëve për shkak të numrit 

të vogël të tyre dhe ribashkimit të gjykatave. 

 

Janë konsoliduar në mënyrë të dukshme parametrat e një shërbimi cilësor, të shpejtë dhe 

transparent ndaj publikut dhe medias, duke qenë në kontakt periodik me këta faktorë dhe 

evituar çdo problematikë të dalë. Theksojmë se në këtë gjykatë prej kohësh publikut i 

ofrohen shërbime cilësore në çdo kohë, gjatë gjithë orarit zyrtar. 

  

● Është konsoliduar rritja e transparencës së vendimmarrjes gjyqësore duke i krijuar 

mundësinë palëve dhe publikut, jo vetëm nëpërmjet pjesëmarrjes në seancat gjyqësore 

publike dhe marrjen e kopjeve të regjistrimeve audio, por edhe nëpërmjet aksesit të 

mjaftueshëm për t’u informuar në lidhje me gjyqtarin e çështjes menjëherë pas hedhjes së 

shortit, apo për datën dhe orën e gjykimit, menjëherë pas vënies në lëvizje të çështjes nga 

ana e gjyqtarit. Kjo është bërë e mundur nëpërmjet vendosjes së monitorëve në të cilët 

jepen në mënyrë elektronike të dhënat për këtë qëllim.  

● Është konsoliduar mënyra e hedhjes së çështjeve në short, ku çdo çështje i është 

nënshtruar vetëm shortit elektronik të implementuar zyrtarisht në gjykatë, duke përfshirë 

dhe formimin e tresheve jo standarte të përcaktuar me urdhër të brendshëm të titullarit.  

 

● Janë përmirësuar parametrat bazë të një gjykimi, si ato cilësore, dhe të një gjykimi në 

një afat sa më të arsyeshëm, standarte këto të një gjykimi bashkëkohor. Po kështu është 

konsoliduar tashmë parametri i arsyetimit dhe dorëzimit në kohë të vendimeve gjyqësore, 

pavarësisht vështirësive të shkaktuara nga numri i lartë i çështjeve për gjyqtar në raport 

me numrin e pakët të gjyqtarëve. 

 

● Është treguar vëmendje e veçantë për marrëdhëniet institucionale përfshirë këtu 

bashkëpunimin institucional me Gjykatën e Apelit të Juridiksionit të Përgjithshëm Tiranë, 

Prokurorinë pranë Gjykatës së Shkallës së Parë të Juridiksionit të Përgjithshëm Korçë, 

Drejtorinë Vendore të Policisë Korçë, Drejtorinë Rajonale të Kufirit dhe Migracionit, 

Institucionin e Ekzekutimit të Vendimeve Penale Korçë, Shërbimin e Provës Dega 

Territoriale Korçë, Drejtoritë Rajonale Vendore, si dhe me Organet e Njësive të 

Qeverisjes Vendore, marrëdhënie të cilat kanë funksionuar normalisht. 

 

● Meqënëse shërbimi postar vazhdon të paraqesë ende mangësi të theksuara është 

kërkuar vazhdimisht plotësimi i rregullt i akt-njoftimeve duke mbajtur takime periodike 

institucionale. 

 

● Janë verifikuar rregullisht ankesat e palëve dhe të interesuarve, duke iu përgjigjur 

zyrtarisht shqetësimeve të paraqitura, si dhe duke dokumentuar çdo ankesë të depozituar. 

 

● Janë planifikuar me javë të caktuara, bazuar në rendin alfabetik me bazë mbiemrin, 

gjyqtarët që do shqyrtojnë kërkesat e Prokurorisë për masat e sigurimit dhe të tjera 

kërkesa në fazën e hetimeve paraprake, duke u kujdesur edhe për sekretin e hetimit. Po 

kështu është bërë rregullisht dhe planifikimi i gatishmërisë për gjyqtarët që do shqyrtojnë 

kërkesat me objekt lëshim urdhër i menjëhershëm mbrojtjeje, si dhe gjyqtaret e seksionit 

penal për të miturit. 

 

● Është treguar kujdes duke u garantuar orari i fillimit të gjykimeve si dhe solemniteti i 

gjykimeve, duke u zhvilluar të gjitha gjykimet nëpër sallat e gjykimeve, fakt i 

dokumentuar nga vulat kohore të sistemit audio rekorder si dhe është bërë planifikimi i të 

gjitha gjykimeve në kalendarin elektronik. 

 

● Ka vazhduar në mbledhjet periodike të trupës gjyqësore, njohja me vendimet e 

gjykatave më të larta si dhe diskutimi i shkaqeve të cënimit të vendimeve nga këto 

gjykata, duke tentuar drejt unifikimit të praktikave për çështje të ngjashme nga kjo 

gjykatë. 

 

● Janë punuar të gjitha materialet e ardhura nga Këshilli i Lartë Gjyqësor, Ministria e 

Drejtësisë, apo institucione të tjera dhe që kanë pasur lidhje të drejtpërdrejtë me punën, si 

dhe është bërë njohja e gjyqtarëve dhe administratës me vendime apo rregullore të dala 

në funksion të veprimtarisë gjyqësore. 

 

● Janë mbajtur takime të rregullta dhe periodike me administratën gjyqësore, duke 

dëgjuar si dhe zgjidhur problemet që punonjësit kanë pasur, në funksion të një ecurie sa 

më të mirë të punës së përditshme. 

 

● Ka vazhduar kujdesi i veçantë në lidhje me vendin e pritjes së publikut si dhe 

ambienteve, holleve dhe sallave të gjykimit, duke përmbushur misionin dhe qëllimin e 

një organi tërësisht në funksion të qytetarëve, në lidhje me respektimin e rendit dhe 

sigurisë në ambientet e gjykatës. 

 

● Ka funksionuar rregullisht duke u pasuruar në vijimësi Këndi i Publikimeve, në të cilën 

gjejnë pasqyrim të gjitha afishimet e ndryshme, të gjyqtarëve, si shpallje, lista gjykimesh, 

listat ditore të shortit, rregullore, urdhërat e titullarit etj, duke qenë në çdo kohë plotësisht 

e aksesueshme për publikun. 

 

● Ka vazhduar rregullisht bashkëpunimi me Zyrën e Administrimit të Buxhetit Gjyqësor i 

cili është organi që merret me zbatimin e politikave buxhetore në Pushtetin Gjyqësor, 

duke bërë një rishpërndarje transparente, të drejtë dhe tepër efektive të fondeve vjetore të 

akorduara gjykatës, të cilat falë mirëadministrimit, kanë qenë të mjaftueshme për 

mbarëvajtjen e punës.  

 

9. PROBLEMATIKA DHE VËSHTIRËSI TË HASURA GJATË PUNËS 

 

Konstatohet se ka një numër të konsiderueshëm çështjesh të cilat janë mbartur për vitin 

në vazhdim. Pjesa më e madhe e tyre janë çështje të pezulluara, për të cilat pritet të bjerë 

shkaku i pezullimit në mënyrë që të vazhdojë gjykimi, kurse për pjesën tjetër, gjykimet 

janë zvarritur për shkaqe të ndryshme procedurale. Nga konstatimi i hollësishëm i 

shkaqeve të pezullimit, rezulton se çështjet janë pezulluar kryesisht për shkaqe të fillimit 

të një çështje tjetër civile ose penale dhe më pak administrative, që ka lidhje me çështjen 

e pezulluar, që ndodhen për shqyrtim në këtë gjykatë, në Gjykatën e Apelit, ose në 

Gjykatën e Lartë si dhe për hetim në Prokurorinë e Shkallës së Parë të Juridiksionit të 

Përgjithshëm Korçë. Në të gjitha këto raste është duke u pritur përfundimi i gjykimit të 

këtyre çëshjeve, pra i rënies së shkakut të pezullimit, për të bërë të mundur vazhdimin e 

gjykimit. Vlen për t’u përmendur se gjyqtarët e këtyre çështjeve në mënyrë periodike 

kanë kryer verifikime për rënien e shkakut të pezullimit.  

Po kështu, një pjesë e madhe e këtyre çështjeve janë mbartur artificialisht, për vitin 2023 

për shkak të hedhjes në short elektronik pothuaj deri në ditët e fundit të vitit, duke mos i 

lënë të depozitohen pa iu nënshtruar shortit. 

 

Megjithë arritjet e analizuara duhet të nënvizojmë dhe faktin që në punën e përditshme, 

edhe për këtë vit gjyqësor, si çdo vit tjetër gjyqësor, jemi ndeshur me disa vështirësi të 

karakterit objektiv si: shtyrjet e gjykimeve, problematika e një sistemi të rregullt adresash 

dhe shërbimit postar, problematika e mbajtjes dhe ruajtjes së fondit arkivor, si dhe 

problematika e theksuar e delegimeve të gjyqtarëve në Gjykatën e Rrethit Gjyqësor 

Pogradec, të cilat po i paraqesim në vijim: 

 

Shtyrja e seancave gjyqësore, ku disa prej shkaqeve janë: Paraqitja e raporteve 

mjekësore, nga ana e të pandehurve, palëve apo e mbrojtësve të tyre, duke u bërë shkak 

për abuzime në këtë drejtim; Kërkesa për shtyrje të mbrojtësve, duke përdorur arsye 

familjare apo gjykime të tjera; Mospasja dijeni e palëve për ditën dhe orën e gjykimit, për 

shkak se njoftimet nuk kanë arritur në afat si rezultat i zonave të largëta dhe vështirësive 

të komunikimit postar, apo kur njoftimi i kryer përmban elemente pavlefshmërie; 

Kërkesat në mjaft raste abuzive të palëve për përjashtimin e gjyqtarit, që në disa raste 

kanë shkuar deri në paraqitjen e kallëzimeve penale ndaj gjyqtarëve, duke i detyruar këta 

të fundit të japin dorëheqjen. 

Problematika e sistemit të adresave dhe e shërbimit postar, ka të bëjë me mungesën e një 

sistemi të rregullt adresash, apo kur pala, e cila inicion gjyqin, nuk vë në mënyrë korrekte 

adresat e sakta të të paditurve, çka çon në njoftime të pakonfirmuara dhe si rrjedhim në 

shtyrjen e seancave gjyqësore. Problem paraqet edhe moskthimi i fletë-thirrjeve në afatin 

e caktuar ose kthimi i komunikimeve por që përmbajnë elemente pavlefshmërie, për 

shkak edhe të mungesës së profesionalizmit të postierëve. Një gjë e tillë ka sjellë si 

pasojë jo vetëm shtyrjen e gjykimeve, por dhe rritjen e shpenzimeve pasi tarifat janë 

paguar për çdo rast. 

Duke parë problematikën e parashtruar më sipër janë bërë përpjekje maksimale, për të 

trajtuar rastet e tilla. Iu është kërkuar në vijimësi gjyqtarëve që të bëjnë prezent këto 

raste, me qëllim marrjen e masave, duke vënë në dijeni për çdo rast drejtuesin e postës. 

Po kështu kanë qenë të shumta rastet që komunikimet janë bërë nëpërmjet ftuesve të 

gjykatës, duke iu vënë në dispozicion automjetet e këtij institucioni. Është mbuluar edhe 

këtë vit, me këtë formë njoftimi pothuaj gjithë zona periferike si dhe zonat e largëta ku ka 

vonesa të kthimit të konfirmimit të fletëthirrjes. 

 

Me ndryshimet e reja në legjislacionin procedural penal e civil, është rritur ndjeshëm 

numri i njoftimeve, si atyre për datën dhe orën e gjykimit, ashtu edhe veprimet paraprake 

të gjyqtarit apo të vendimeve që jepen në përfundim të gjykimit. Ndërkohë që pavarësisht 

këtij fluksi të rritur janë bërë përpjekje maksimale për të përballuar ngarkesën me qëllim 

kryerjen në kohë dhe brenda një afati sa më të shkurtër të këtyre njoftimeve, çka lidhet në 

mënyrë të drejtpërdrejtë me cilësinë e gjykimeve dhe afatin e përfundimit të tyre. 

 

Problematika e fondit arkivor: arkiva është e tejmbushur me dosje dhe duke menduar që 

numri i dosjeve dhe regjistrave që arkivohen rritet çdo vit, vështirësohet sistemimi apo 

krijimi i kushteve optimale të ruajtjes së këtij dokumentacioni. 

Edhe pse me ndërtimin e godinës së re janë parashikuar ambiente tё posaçme pёr 

sistemimin e dokumentacionit tё arkivёs, kёto ambiente nuk janë të mjaftueshme për të 

pёrballuar tё gjithё fondin arkivor i cili është unik në sistemin gjyqësor. Theksojmë se 

kodekset e vendimeve janë nga viti 1947 (fond 69 vjeçar), kurse dosjet fizike janë që nga 

viti 1952 (fond 64 vjeçar). 

Edhe pse një numër i konsiderueshëm dosjesh eshte transferuar drejt Arkivit Shtetëror të 

Sistemit Gjyqësor në Lundër mbetet problematikë asgjësimi i dosjeve që nuk kanë afat të 

përhershëm ruajtje, e për rrjedhim vazhdojnë të qëndrojnë në ambientet e gjykatës pa 

patur një zgjidhje se si do të veprohet me to. Mënyra e arkivimit të këtyre dosjeve duhet 

të parashikohet me akt nënligjor të veçantë pikërisht për shkak të specifikës që paraqet. 

Është në kompetencën e Këshillit të Lartë Gjyqësor të unifikojë mënyrën e veprimit për 

të gjitha gjykatat në këtë proces të rëndësishëm. 

 

Shtimi i kërkesave për informacion drejtuar gjykatës nga ana e gazetarëve apo aktorëve të 

tjerë të shoqërise civile, kërkesa këto me objekt studimor, të cilat kërkojnë burime 

njerëzore për realizimin e tyre. Pozicioni i Koordinatorit për të Drejtën e Informimit dhe 

Mbrojtjen e të Dhënave Personale mbulohet në gjykatë nga Specialisti IT i gjykatës, nga 

ana e të cilit janë bërë përpjekje maksimale për t’iu përgjigjur në kohë dhe në përputhje 

me përcaktimet e Ligjit nr. 119/2014 “Për të drejtën e informimit”. Kërkesat me bazë 

ligjore për të drejtën e informimit janë kërkesa gjithmonë e në rritje dhe kjo është 

lehtësisht e matshme duke krahasuar sasinë e tyre mujore dhe vjetore me vitin 

paraardhës.  

 

Rritja e numrit të kërkesave nga palët për vënien në dispozicion të CD-ve me regjistrimet 

e seancave gjyqësore por edhe për transkriptimin e këtyre seancave, gjë që kërkon 

angazhim në kohë dhe personel për të përmbushur këto kërkesa. Në këtë drejtim mund të 

ketë edhe një rregullim ligjor lidhur me transkriptimet e seancave, për sa kohë që 

procesverbali audio është një formë ligjore dhe e plotë e të gjitha sa janë thënë gjatë 

seancave gjyqësore.  

Po ashtu mund të sugjerohet edhe caktimi dhe aplikimi i tarifave të miratuara për këtë 

qëllim, mbajtur parasysh koston për kohën dhe shpenzimet që kërkohen për plotësimin e 

kërkesave të tilla. 

 

10. PRIORITETET PËR VITIN 2024 

Ndër prioritet e Gjykatës së Shkallës së Parë të Juridiksionit të Përgjithshëm Korçë për 

vitin 2024 mbeten ndër të tjera: 

- Rritja e standartit të cilësisë së gjykimeve si një nga prioritetet kryesore të gjykatës 

- Rritja e mëtejshme e parametrave bazë të një gjykimi si: cilësia dhe gjykimi brenda një 

afati të arsyeshëm, në funksion të parimeve një drejtësi pa vonesa, si dhe respektimit të 

procesit të rregullt ligjor, etika, solemniteti, profesionalizmi, transparenca, efikasiteti, si 

dhe cilësia e shërbimeve ndaj palëve, publikut dhe medias, duke u përshtatur me 

standartet e një gjykimi bashkëkohor 

- Rritja e nivelit të etikës profesionale të gjyqtarëve duke vlerësuar si shumë të 

rëndësishëm parimin e paanshmërisë dhe asnjanësisë së gjyqtarëve në dhënien e 

drejtësisë 

- Gjykimi i çdo çështje brenda një afati të shkurtër kohor duke evituar në këtë mënyrë 

zvarritjen e proceseve gjyqësore 

- Rritja e besimit të opinionit publik në sistemin e drejtësisë  

- Ngritja profesionale e gjyqtarëve jo vetëm nëpërmjet pjesëmarrjes në trajnime të 

përbashkëta por edhe nëpërmjet punës individuale të secilit për përmirësimin e 

performancës së tij profesionale 

- Mbrojtja e personalitetit, dinjitetit, pavarësisë, integritetit profesional dhe njerëzor dhe 

sigurisë profesionale gjatë gjithë kohës së ushtrimit të detyrës nga ana e gjyqtarëve duke 

marrë parasysh faktin që trupa gjyqësore po përballet çdo ditë me një numër të madh 

sfidash  

- Përmirësimi i mëtejshëm i veprimtarisë administrative të gjykatës. Në këtë kuadër 

shihet me rëndesi rritja e nivelit profesional të administratës së gjykatës, etikës në 

komunikim si me publikun ashtu edhe me trupën gjyqësore, përkushtimi i tyre në punë, 

kryerja e detyrave me korrektësi dhe shpejtësi 

- Forcimi i bashkëpunimit veçanërisht me Dhomën e Avokatisë Korçë në mënyrë që 

numri i seancave gjyqësore si pasojë e mungesës së avokatëve të jetë sa më i vogël 

- Bashkëpunim me gjykatat e tjera të juridiksionit të përgjithshëm, duke vendosur ura të 

ngushta bashkëpunimi dhe shkëmbyer eksperiencat më të mira 

- Vazhdimësia e implementimit në gjykatë i projekteve të cilat synojnë dhe garantojnë 

rritjen e transparencës dhe performancës së institucionit duke e shndëruar Gjykatën e 

Shkallës së Parë të Juridiksionit të Përgjithshëm Korçë në një organ tërësisht shërbimi, në 

dispozicion të të gjithë komunitetit 

- Ofrimi i shërbimeve për publikun me shpejtësi, korrektësi dhe duke respektuar të drejtat 

e palëve në gjykim 

- Trajnimi i mëtejshëm i administratës së gjykatës për aspekte të ndryshme të 

veprimtarisë, gjë e cila do të çonte në përmirësim të dukshëm të cilësisë së shërbimeve  

që ofrohen nga kjo administratë 

- Kontakt më i drejtpërdrejtë dhe i shpeshtë me median nëpërmjet dhënies së 

informacioneve dhe deklaratave për shtyp që kanë të bëjnë si me veprimtarinë e gjykatës  

në tërësi ashtu dhe me çështje të veçanta për të cilat opinioni publik mund të ketë interes 

 

Në përfundim të kësaj analize si prioritet do të jetë angazhimi i gjyqtarëve dhe sektorëve 

për të pasur si objektiv kryesor të punës së tyre në vitin 2024 zbatimin e ligjit, dhënien e 

drejtësisë në përputhje me legjislacionin në fuqi, me shpejtësi dhe transparencë në 

mënyrë që drejtësia jo vetëm të bëhet por edhe të duket duke siguruar standartin më të 

lartë në garantimin e lirive dhe të drejtave të qytetarëve.  

 

 

 

                                                ZV.KRYETAR I GJYKATËS 

